
shbu ajoyib kitobdan «Qush uyasi», «Maugli», «Qor afsonasi» va
boshqa ertaklar joy olgan. Xalqimizda «Qush uyasida ko‘rganini qila-
di» degan gap bor. Darhaqgiqat shunday. Shunday bo‘lmaganda san’at
olamidagi Yunus Rajabiy, Karim Zokirov, Qutlug‘ Basharovlar sulo-
lalari paydo bo‘lmagan bo‘lar edi.

Gap Basharovlar sulolasi haqida. Feruza o‘n to‘rt yoshda edi. Rang nima, tas-
vir nima, bariga aqli yetib qolgan edi.

Chunki mashhur rassom Qutlug® Basharov katta qizi bilan muntazam shug‘ulla-
nar edi.

Bir kuni Feruza:

— Adajon men ham sizga o°‘xshab kitoblarni bezayman dedi.

Bu paytda Qutlug® Basharov rassomlik san’atining kitob grafikasi bo‘yicha
mashhur edi. Uning ishlari kitob tanlovlarida birinchi o‘rin olar, ko‘rgazma zallarida
namoyish qilinar edi. Qizining gapidan ota benihoya xursand bo‘ldi. Chunki hamma
zamonlarda ham bu sohaga e’tibor kuchli bo‘lgan. Kitob rassom bezagisiz chop etil-
magan. Kitob bezash ham ijod, ham kasb. Qolaversa, 0‘z muxlislari qalbiga kitoblar
orqali kirib boradi. Ezgulikka xizmat qiladi. Qutlug‘ Basharov — farzandlari Feruza,
Jonpo‘lat va Layloning birinchi ustozi bo‘ldi. Ularni bilimli va mehnatsevar qilib tar-
biyaladi. Shunday qilib Basharovlar oilasidan uch polapon yetuk rassom chiqdi.

Uchchalovi ham rassomlik institutining kitob grafikasi bo‘limini bitirishdi.
O‘zbekiston Badiiy Akademiyasi ijodkorlar uyushmasiga a’zo bo‘lishdi. Yuzlab
bezagan kitoblari elga manzur bo‘ldi. Ularning ishlari 1998-yili Bratislavada, 2000-
yili Seulda bo‘lib o‘tgan xalqaro ko‘rgazmalarda namoyish etildi.

Mustagqilligimizning 15 yilligi munosabati bilan Badiiy Akademiyaning ko‘rgaz-
ma zalida Basharovlar sulolasining eng sara ishlarining ko‘rgazmasi ochildi.
Ularning ijodiy ishlari — O*‘zbekiston, Rossiya, Amerika, Angliya, Fransiya, Italiya,
Olmoniya, Shveysariya, Slovakiya, Malayziya, Koreya kabi davlatlarning ko‘rgaz-
ma zallaridan o‘rin olgan. Feruza, Jonpo‘lat va Laylo bolalar ertaklari olamining
shaydosi. Ular ishlagan: «Oltin Shahzoda», «Ona g‘oz ertaklari», «Anbe va Ranbey,
«Kashmir sehrgari», «Qushlar bayrami», «Bir bor ekan...», «Bug‘doy boshog*‘i»,
«Tag-tug-taq, eshigingni och», «Qor afsonasi», «Hiylakor chiyabo‘ri» kabi jahon
xalqlari ertaklari turkumiga kiruvchi kitoblar «Sharg» nashriyotida qayta-qayta chop
etilib, yosh kitobxonlarga taqdim etilmoqda.

Qolgan gaplarni esa ushbu kitobga jamlangan Basharovlar sulolasi yaratgan
asarlariga qarab o‘zingiz baho berasiz degan umiddamiz.

Erkin Malik.

AN A T U e Y

QUTLUG* BASHAROV

1925 — Olma Ota shahrida tug‘ilgan.

1956 — Respublika rassomlik bilim yurtini
tamomlagan.

1976 — Toshkent Davlat teatr va rassom-
lik institutini tamomlagan.

1965 — O°‘zbekiston rassomlar uyushma-
siga qabul qgilingan.

1997 — O‘zbekiston Badiiy Akademiyasi
a’zosi.

1970 — O‘zbekistonda xizmat ko‘rsatgan
rassom unvoni bilan taqdirlangan.

1975 — O‘zbekiston xalq rassomi unvoni
olgan.

1980 — Davlat mukofoti bilan taqdirlan-
gan.

1997 — O‘zbekiston Badiiy Akademiyasi
Akademigi.

1999 — «El-yurt hurmati» ordeni bilan tag-
dirlangan.

2004 — Toshkent shahrida vafot etdi.

Qutlug® Basharov ijodga juda erta kirib
kelgan. Uning serqirra ijodiy faoliyati Res-
publika rassomlik bilim yurtida o‘qib yurgan
yillari boshlangan. Toshkent Davlat teatr va
rassomlik institutiga o‘qishga kirganda taniqli
rassom ekanligi ma’lum bo‘lgan edi. Shu
institutda ko‘p yillar grafika kafedrasi mudiri
lavozimida ishladi. Serunum ish faoliyati
mobaynida Qutlug® Basharov o‘ziga xos grafi-
ka maktabini yaratdi. Uning rahbarligida gra-
fika ixtisosligini tugatgan 200 dan ortiq sho-
girdlari grafika san’ati mahoratini egallab,
ijod bilan izchil shug‘ullanib kelmoqda.

Qutlug® Basharov nafaqat kitob grafika
san’ati balki rangtasvir asarlari bilan ham
katta muvaffaqiyat qozondi.

2000 dan ortiq badiiy asarlar yaratgan, 200
dan ortiq Respublika Ittifoq va Xalgaro
ko‘rgazmalar va tanlovlarda qatnashgan.
Uning asarlari ko‘plab muzey va galereyalar-
da saqglanadi. Shular qatori, mashhur Tretya-
kov galereyasi, Rossiya madaniyati vazirligi
kolleksiyalari, Ko‘rgazmalar direksiyasi, O‘z-
bekiston davlat san’at muzeyi va boshqa turli
davlatlar — Avstriya, Vengriya, Misr, Kanada,
Mongoliya, Italiya, Hindiston, Polsha, Fran-
siya, Yugoslaviya, Chexiya, AQSH, Angliya,
Koreya galereyalari va shaxsiy koleksiyala-
rida saglanmoqda.

JONPO‘LAT BASHAROYV.

1967 — Toshkent shahrida tug‘ilgan.

1985 — Respublika rassomlik bilim yurti-
da o‘qigan.

1990 — Toshkent Davlat teatr va rassom-
lik institutini tamomlagan.

1998 — Bratislava shahrida bo‘lib o‘tgan
xalqaro Biyennaleda gatnashdi.

2000 — Oc‘zbekiston Badiiy Akademiyasi
jjodiy uyushmasiga a’zo.

2003 — O‘z shaxsiy ko‘rgazmasini tashkil
etdi.

2003 — O‘zbekiston Badiiy Akademiyasi
diplomi.

2002 — Uzoq kasallikdan so‘ng vafot
etdi.

Jonpo‘lat «Sharg», «Cho‘lpon» va boshqa
nashriyotlar bilan hamkorlikda juda ko‘plab
kitoblarni bezadi.

Iqtidorli va ko‘p qirrali rangtasvir va grafik
musavviri sifatida ranglarni juda yaxshi his
qilgan. Akvarel va kitob grafikasining takror-
lanmas musavviridir.

Respublika va Xalqaro ko‘rgazmalarda qat-
nashib diplomlar bilan taqdirlangan.

Shular gatori Moskvada bo‘lib o‘tgan pla-
kat tanlovida mukofotlangan.

Jonpo‘latning ijodiy ishlari Ofzbekiston
Respublikasi tashqi ishlar vazirligida, Mada-
niyat vazirligida, Amerika, Angliya, Fran-
siya, Slovakiya, Germaniya, Shveysariya,
Malayziya, Koreya va boshqa chet mamlakat-
larning kolleksiyalarida saqlanmoqda. O‘zi-
ning juda gisqa umri davomida 1000 dan or-
tiq badiiy asarlar yaratib ketdi.

FERUZA BASHAROVA

1961 — Toshkent shahrida tug‘ilgan.

1980 — Respublika rassomlik bilim yurti-
ni tamomlagan.

1986 — Toshkent Davlat teatr va rassom-
lik institutini tamomlagan.

1989 — O‘zbekiston rassomlar uyushmasi
a’zosl.

1997 — Oc‘zbekiston Badily Akademiyasi
jjodiy uyushmasiga a’zo.

1991 — Shaxsiy ko‘rgazmasini namoyish
etdi.

2008 — «Basharovlar sulolasi» ko‘rgaz-
masini tashkil etdi.

2008 — O‘zbekiston Badiiy Akademiyasi
kumush medali bilan taqdirlandi.

Feruza Basharova «Jahon xalqlari san’ati»
xalgaro assotsiatsiyasining xizmat ko‘rsatgan
musavviri unvoni bilan tagdirlandi.

1975 — Toshkent shahrida tug‘ilgan.

1994 — Respublika rassomlik bilim yurtini
tamomlagan.

2000 — Toshkent Davlat teatr va rassom-
lik institutini tamomlagan.

2003 — O‘zbekiston Badiiy Akademiyasi
jjodiy uyushmasiga a’zo.

2006 — Shaxsiy ko‘rgazmasini tashkil
etdi.

Feruza 1980-yildan beri dastgoh grafikasi
sohasida faol ijod qilib kelayapti. O‘qish dav-
rida va bilim yurtlarni bitirgandan keyin
«Gofur Gulomy», «Cho‘lpon», «Sharg» va
boshqa nashriyotlar bilan hamkorlikda 100
dan ortiq kitoblar bezadi.

Respublika, Ittifoq va xalqaro kitob ko‘r-
gazmalari va tanlovlarida qatnashib kela-
yapti.

Uning ijodiy ishlari Amerika, Slovakiya,
Bolgariya, Koreya va boshqa chet mamlakat-
larning galereyalarida saqlanmoqda.

Musavvir bolalar kitoblarini o‘ziga xos
badiiy uslubda bezaydi. Uning bezaklari juda
yorqin va rangli. Shuningdek toshbosma uslu-
bida A. Navoiyning «Xamsa» asariga hamda
A. Pushkin «Tosh mehmon» va «Sharq tarona-
lari» asarlari bor.

Laylo institutni imtiyozli diplom-tilan
tamomlagach, «Sharg», «Cho‘lpon», «O‘z-
bekiston», «O*“qituvchi» va boshqa nashriyot-
lar bilan hamkorlikda yuzlab kitoblarni be-
zadi.

Grafik musavviri sifatida Respublika va
xalqaro ko‘rgazmalar va tanlovlarda gatnashib
mukofotli o‘rinlarni oldi. Shular qatori Bra-
tislava shahrida bo‘lib o‘tgan xalqaro Biyen-
naleda qatnashdi.

1997-yili ayol musavvirlar ko‘rgazmasi-
da qatnashib eng faol musavvir deb tan
olindi.

Layloning ijodiy ishlari ko‘pgina chet
mamlakatlarning kolleksiyalarida saqla-
nadi.

2008-yili «Jahon xalqlari san’ati» xalqaro
assotsiatsiyasining xizmat ko‘rsatgan musav-
viri unvoni bilan taqdirlandi.

Mana musavvirlar sulolasi bilan tanish-
dingiz. Lekin bu sulolaning kechagi kuni,
buguni va ertasi bir insonsiz kemtik bo‘lib
qolgan bo‘lardi. Bu inson avvalo sulola bosh-
lig‘i Qutlug‘ og‘ani ezgu ishlarga ilhomlantir-
di. Yaxshi va yomon kunlarida hamdardi,
maslahatgo‘yi bo‘ldi. Oilaning davomchilari
bo‘lgan farzandlarni ota izidan borishga ruh-
lantirdi. Ularni oq yuvib, oq taradi. Yutug-
laridan quvondi. Sog‘ligi, kelajagi haqgida
qayg‘urdi. Kerak bo‘lsa tunlarni bedor o‘tkaz-
di. Farog‘at opa Basharovlar oilasining baland
qo‘rg‘oniga aylandi. Bugun sulolaning san’at
asarlari yarim dunyoning ko‘rgazma zallarida

namoyish etilar ekan, ulardan bir ko‘z qarab
turadi. U munis va mushfig, kamtarin Ona
ko‘zlaridir. Zotan hamma katta-kichik asar-
larning birinchi tomoshabini ham Farog‘at opa
bo‘lganlar. Hayajonlanganlar, mehnatlari me-
vasini ko‘rib sevinganlar. Bugun sulola bosh-
lig‘i ham, otadan keyin ota o‘rnini bosuvchi
Jonpo‘lat ham yo‘q. Ammo Ona musavvir
Feruza va Laylo hamda san’atshunos Ziyoda
qizlari uchun bir tayanch. U kishi hamisha
parda ortida yashadilar, lekin sulola shuhratini
olamga taratishda xizmatlari beqiyosdir.
Bunday insonga cheksiz olqishlar, ehtiromlar
bo‘Isin.




Kitob.uz - Respublika bolalar kutubxonasi

R. KIPLING

MAdGLY

(Matn rasmga moslab qisqartirib olindi)

— QOdam! — deya irilladi ota bo‘ri. Ularning shunday
ro‘parasida qorachadan kelgan, endigina atak-chechak qilish-
ni o‘rgangan bolakay turardi.

Odamzod farzandi? — Xo‘sh nima bo‘libdi, — dedi Ba-
lu, — men go‘dakni yoqlayman. Hech kimga uning zarari
tegmaydi.

Go‘dakni olib ket, — dedi Akela ota bo‘riga. — Uni erkin
odamlar nomiga munosib qilib tarbiyala.

Maugli muyulishdan aylanib o‘tib, Baluning qarshisiga
bordi va uning qo‘lidagi olov idishni tortib olib, tuman ichi-
ga kirib g‘oyib bo‘ldi.

Maugli, go‘rqqanidan o‘lar holatda ingrayotgan Sherxon-
ning boshiga yonib turgan olov bilan tushira ketdi.

— Maymunlar bilan o‘rtoglashish man etilgan, — dedi
Balu, — ha qonunda man etilgan. Bu gapni aslo yodingdan
chigarma.

Maymunlar Mauglini o‘g‘irlab, daraxtdan daraxtga sak-
rab shunday qocha boshladilarki, buni so‘z bilan tasvirlash
juda qiyin.

— Vish-sh-sh-sh! Nahotki ular meni sariq chuvalchang
deb atasalar?

Bir to‘da maymun Bagiraning ustiga yopirilib, atro-
fini halqadek qurshab olib, uni tishlab, siltalab azoblay bosh-
lashdi.

Qao ayvon o‘rtasiga borib, og‘zini ochib vishshilladi,
maymunlar qo‘rqqanlaridan unga tikilgancha qotib qo-
lishdi.

Dalaning bir chekkasida kichkinagina bir qishlog joy-
lashgan bo‘lib, uning bir tomoni jarlik edi.

— U bo‘rilar boqib olgan bola ekanligi aniq, bu yerga
o‘sha yoqdan qochib kelganligi shunday ham ko‘rinib turib-
di-ku!

Ayol Maugliga digqat bilan qararkan:
— Juda o‘xshab ketadi! Lekin bu bola ozg‘inroq ekan, —
dedi..

Bir kuni kulolning eshagi o‘raga tushib ketganida, Maugli
uni chigarishga yordamlashdi.

Sherxon qo‘tos tuyoqlarining dupur-dupurini eshitishi
bilanoq sapchip o‘rnidan qo‘zg‘aldi-yu, qochib qoldi.

Baldeo hushiga kelib, ko‘zini ochsa, ro‘parasida kul-
rang bo‘ri turardi, Maugli esa teri shilishni davom etti-
rardi.

Maugli 0‘z umrini Sion bo‘rilari to‘dasida o‘tkazib, qo-
nunlarni qo‘ng‘ir ayiq Baludan o‘rgangan.

Sulh e’lon qilingan, suv ichiladigan yerda gilingan qotil-
lik uchun, changalzor qonuniga ko‘ra, o‘lim jazosi beriladi.

— Sulh! Sulh bo‘lganini unutmang! — dedi yovvoyi fil
Xatxi, — sulh davom etmoqda, Bagira, hozir ov to‘g‘risida
gapirishning payti emas.

Maugli, uvillashdan vahimaga tushgan ko‘mirchilarning
g‘ujanak bo‘lib olganlarini, keksa Baldeo titrab ketganini
yaqqol ko‘rdi.

— Bilardim kelishingni, bilardim! Ko‘nglim sezgandi, sen
mening o‘g‘limsan!

— Men odamlarni to‘xtatib turishim mumkin, dedi
Bagira.

N
98]
Uy
\Y



Kitob.uz - Respublika bolalar kutubxonasi

Mash’al nurlari uyni yoritarkan, olomonning ko‘zi kara-
votda yotgan qop-qora va qo‘rqinchli Bagiraga tushdi.

— Har narsaning o‘z vaqti bor, — dedi Xatxi. Qani o‘g°‘il-
larim devorni bir uringlar-chi!

Qao Maugliga g‘oyat mehribonlik va xushmuomalalik
bilan munosabatda bo‘lardi.

Maugli bahaybat ko‘zoynaklik ilonni ko‘rib, hayratda
qoldi.

U zaharli ilonni xippa bog‘ib, pichoq tig‘i bilan jag‘-
larini ikki yoqqga ochdi.

Maugli itning hurpaygan serjun malla dumini kesib, otib
yubordi.

Ba’zi itlar telbalarcha o‘zini to‘ppa-to‘g‘ri daryoga otar
edi.

Bola nafasini rostlab olguncha Qao uni mahkam tutib tur-
di. Bu yerda golishimiz xavfli, — dedi Qao.

— Mening so‘zlarimni yaxshilab eshit, — dedi Ba-
lu, — bu yerda seni hech kim tutib qolayotgani yo‘q. Ixtiyor
ozingda.

— O‘g‘lim, — dedi nihoyat g‘ururdan ko‘zlari chagnab
Messua, — dunyoda eng ko‘rkam yigit o‘zingsan.




Kitob.uz - Respublika bolalar kutubxonasi

Kitob.uz - Respublika bolalar kutubxonasi



Kitob.uz - Respublika bolalar kutubxonasi

Kitob.uz - Respublika bolalar kutubxonasi



Kitob.uz - Respublika bolalar kutubxonasi

ANBE VA RANBE
Hind xalq ertagi

Sichqoni ko‘p bir xonadonda bir mushuk yashar ekan. U sich-
qonlarni istaganicha tutib yer, doim to‘q va beg‘am yasharkan. Shu
tariqa yillar o‘tibdi, mushuk garibdi, sichqon tutishga ham yaramay
qolibdi. O‘ylab-o‘ylab sichqonlarni ganday tutib yeyish chorasini
topibdi. Bir kuni u sichqonlarni chagqirib, shunday debdi:

— Sichgonlar, hoy sichqonlar, men sizlarni nega chaqirganimni
bilasizlarmi? To‘g‘risini aytsam, shu paytgacha men sizlarga doim
yomonlik sog‘inardim va ranjitib kelardim, buni bo‘ynimga ola-
man. Endi o‘z qilmishimdan uyalyapman. Xullas, sizlarga bo‘lgan
munosabatimni o‘zgartirishga ahd qildim. Endi mendan qo‘rq-
manglar. Faqat sizlardan birgina talabim bor: har kuni ikki mahal saf
tortib oldimdan o‘tib turasizlar. Men sizlarga tegmaslikka so‘z bera-
man.

Mushukning va’dasini eshitib, sichqonlar o‘zlarida yo‘q quvo-
nishibdi va uning shartiga darrov rozi bo‘lishibdi. Mushuk uning bir
burchagida joylashib o‘tirib olibdi, sichqonlar ta’zim qilib uning
oldidan bitta-bitta o‘ta boshlashibdi. Nihoyat uning oldidan oxirgi
sichqon ta’zim qilib o‘tib borayotgan ekan, mushuk shappa uni tutib
olibdi-da, paqqos tushiribdi.

Avval o‘tib ketgan sichqonlar hech narsani sezishmabdi. Shun-
day qilib, sichqonlar mushuk oldidan kunda ikki mahal o‘taveri-
shibdi, mushuk topgan hiylasiga o‘zi qoyil qolib, kunda ikki sich-
gonni jig‘ildoniga uraveribdi.

Sichqonlar orasida Anbe va Ranbe degan ikki do‘st bor ekan. Ular
kun sayin o‘zlarining soni kamayib borayotganini sezib golishibdi.
O‘ylab-o‘ylab o‘zlaricha shunday garorga kelishibdi: bundan keyin
mushuk oldidan o‘tishayotganda Ranbe birinchi, Anbe esa safning
oxirida o‘tadigan bo‘libdi.

Safning boshida borayotgan Ranbe mushukka chuqur ta’zim
bajo qilar ekan, bor ovozi bilan:

— Do‘stim, Anbe, qayerdasan? — deb qichqiribdi.

Safning oxirida kelayotgan Anbe unga:

— Shu yerdaman, do‘stim Ranbe, — deb javob qilibdi.

Sichgonlarning hammasi mushukning oldidan o‘tib bo‘lmagun-
cha ular bir-birlari bilan shu tariqa xabarlashib turishibdi.

Ranbe tinimsiz Anbeni chagqirib turgani uchun mushukning qat-
tiq jahli chiqibdi-yu, Anbega tega olmabdi. Shu kuni u och golib
yotibdi.

Ertasi kuni ham yana shu hol takrorlanibdi: Ranbening cha-
qirig‘iga Anbe javob qaytarib o‘tibdi. Mushuk Anbega tegishdan
qo‘rgib yana och yotibdi.

Uchinchi kuni sichqonlar mushuk oldidan o‘tib borayotganlarida
Ranbe:

— Do‘stim Anbe, hoy do‘stim Anbe, qayerdasan? — deb chaqi-
raveribdi.

Mushuk yana chang solib qolmasmikan, degan xayolda undan
ko‘z uzmay kelayotgan Anbe:

— Shu yerdaman, do‘stim Ranbe, kelayapman! — debdi.

Fig‘oni oshgan mushuk chidayolmay shartta Anbega tashlanib
qolibdi. Biroq u ham anoyi emas ekan, fursat g‘animatida ko‘zdan
g‘oyib bo‘libdi. Qolgan sichqonlar ham bir zumda inlariga kirib
yashirinishibdi. Mushukning nechog‘li aldoqchi ekanligi va un-
dan fagat yomonlikkina kelishiga sichqonlar batamom igror bo‘li-
shibdi.

Ular riyokor mushukning ko‘ziga ko‘rinmay, inlaridan butunlay
chigmay qo‘yishibdi.

Mushuk esa birorta ham sichqon tuta olmay, ozib-to‘zib ketibdi.
Shu yerga kelganda ertagimiz ham tugadi, mushukning ham kuni

Mo g ‘ul xalq ertagi

Qadim zamonda tulki, kiyik va qarg‘a bo‘lgan ekan. Ular har
kuni ertalab nasibalarini izlab turli tomonlarga yo‘l olarkanlar,
kechqurun yana birga to‘planib, bir-birlariga qayerdan ozig-ovqat
topish mumkinligini kelishib olar ekanlar. Bir kuni tulkining omadi
kelmabdi, kun bo‘yi o‘lja qidiribdi, hech narsa topa olmabdi. Qorni
och golgan tulki kiyikka havas qilib: «U qayerga borsa o‘ziga
o‘t-o‘lan topib yeb, uyiga qornini to‘ydirib qaytadi», deb o‘ylabdi.
Shunda tulki kiyikni o‘ldirishga qaror qilibdi va unga:

— Hoy, kiyik, kunbotar tomonda o‘tloq borligini bilaman. U
yerdagi o‘t-o‘lan shunday mazaliki, havasing keladi. Ertaga o‘sha
yerga bor, bir maza qilib o‘tlaysan, — debdi.

Kiyik tulkining gapiga ishonib, ertasigayoq u aytgan tomonga
yo‘l olibdi. Yo‘l yuribdi, yo‘l yursa ham mo‘l yuribdi, oxiri katta-
kon bug‘doyzorga yetib kelibdi. Ammo u endi maysaga bo‘ynini
cho‘zgan ham ekanki, qopgonga tushib qolibdi. Kechqurun tulki
bilan qarg‘a uylariga gaytib kelishibdi, biroq kiyikdan darak bo‘l-
mabdi. Qarg‘a tashvishlanib:

— Bizning kiyik gayoqqa yo‘qoldiykin-a, mabodo sen bilmay-
sanmi? — deb so‘rabdi u tulkidan.

Tulki bug‘doyzor tomon imo qilibdi. Qarg‘a uchib borib garasa,
kiyik qopqonga tushib yotganmish. Qarg‘a unga qarab:

— Men xo‘jayinning tomiga qo‘nib «Arqonni tayyorla!» deb
bagiraman. Uy egasi sening oldingga chopib keladi, sen nafas ol-
may, qimir etmay, jim yot. U seni o‘lgan deb o‘ylab, qopgondan
bo‘shatadi-da quvonchidan tamaki chekishga o‘tiradi. Shunda sen
o‘rningdan tura solib qochib qolasan, — debdi.

Qarg‘a nima degan bo‘lsa kiyik shuni qilibdi. U tomga borib
qo‘nibdi-da, ovozining boricha: «Arqonni tayyorla, qopgonga
kiyik tushdi!» deb bagqiribdi. Uydan bir chol chiqib, to‘g‘ri o‘sha
yoqqa chopibdi. Borib garasa, rostdan ham qopqonga katta bir
kiyik tushib, nafas chigarmay yotganmish. Chol yaxshigina o‘lja-
dan xursand bo‘lib ketibdi. U qopqondan kiyikni bo‘shatib,
peshanasidagi terni sidirib tashlab, tamaki chekishga o‘tiribdi. Shu
payt kiyik o‘rnidan dik etib turibdi-yu, qochib golibdi.

Chol qopqonni yana qaytib shaylab qo‘yib, uyga yo‘l olibdi.

Qarg‘a bilan kiyikni kutaverib, tulkining togati toq bo‘libdi.
U hech bo‘lmasa kiyikning ichak-chavog‘i nasib etar degan niyat-
da yo‘lga tushibdi. Boribdi-yu, qopqonga ilinibdi. Shunga ayt-
salar kerak-da: «Birovga choh gazisang, o‘zing yiqilasan», deb.

OCHKO‘Z QUSHCHA
Tay xalq ertagi

Bir zamonlarda jarangdor ovozli kichkina qushcha bo‘lgan
ekan. Uning nomi «Bu meniki» ekan, chunki u har safar gir-adir va
daryolar ustidan uchib o‘tayotib:

— Bu meniki, bu meniki! — deya chirqillayverarkan.

Bir kuni qushcha osmonda uchib borayotib, mevasi g‘arq pishib
yotgan bir daraxtga ko‘zi tushubdi. Daraxtning mevasi shunchalik
ko‘p ekanki, qushcha ularni bir o‘zi yil bo‘yi yesa ham tugata
olmasligi yaqqol ko‘rinib turarmish. Buning ustiga daraxtning yon-
atrofida birorta ham qush zoti ko‘rinmas ekan.

Qushcha o‘zining bunday topilmasidan behad xursand bo‘lib,
asta daraxtning shoxiga kelib qo‘nibdi. U shoxdan shoxga sakrab
mevalarni cho‘qib yeya boshlabdi va tez orada qorni to‘yib qolibdi.
Birog bu daraxtni boshqa qushlar ham topib olib, mazali mevala-
rini yeb tugatishidan juda xavotirlanibdi. Qushcha alamiga chiday
olmay, ovozining boricha:

— Bu meniki, bu meniki, bu meniki! — deya chirqillabdi.

Qushcha shu qadar qattiq chirqillabdiki, uning ovozini tevarak-
atrofdagi qushlarning hammasi eshitibdi. Ular nima balo bo‘ldiykan,
deb zum o‘tmay o‘sha yerga kelishibdi. Bu yerda esa ajoyib, mazali
mevalar g‘arq pishib yotganini ko‘rishibdi-yu, yopirilib o‘zlarini
mevalarga urishibdi. Birpasda hamma mevalarni cho‘qilab yeb tuga-
tishibdi-yu, yana gaytib uchib ketishibdi.

Mittigina ochko‘z qushcha ship-shiydam bo‘lgan daraxt atrofida
chir aylanganicha:

— Bu meniki, bu meniki! — deb chirqillab qolaveribdi.
Aytishlaricha, mitti qushcha o‘sha daraxt atrofida haliyam aylanib
uchib yurganmish.

Filippin xalq ertagi

Keksalarning aytishlariga qaraganda, bundan ancha yillar ilgari
dengiz suvi hozirgiga o‘xshab sho‘r bo‘lmagan ekan. Qandaydir chu-
moli Angaloni chagqandan so‘ng shu hol yuz bergan ekan.

Angalo o‘zi kim bo‘ladi, deysizmi? Marhamat, eshiting:

Angalo deganlari devqomat bir odam bo‘lgan ekam. U dengiz-
ning qoq o‘rtasiga borib turgan chog‘ida suv uning to‘pig‘idan ham
kelmas ekan. Quruqlikda esa tog‘lar uning atigi tizzasi baravar ke-
larkan.

Kunlardan bir kun odamlarda tuz tugab, Angaloning oldiga
kelishibdi:

— Tuzimiz tugadi, Angalo. Bu yerlarda tuz yo‘q, uni dengiz-
ning narigi qirg‘og‘idan olish kerak. Yordam ber, — deyishibdi.

— Bundan oson ish bormi, — javob beribdi u. — Orqamdan
yuringlar.

Ular dengiz bo‘yiga kelishibdi. Angalo qirg‘oqqa o‘tirgancha
oyog‘ini cho‘zib, dengizning narigi betidagi toqqa tovonini tirab-
di-da:

— Mana sizga ko‘prik. Oyog‘imdan yurib borib, dengizdan o‘tib
oling, — debdi u odamlarga.

— Rahmat, Angalo!

— Tuzga idish olishni unutmanglar!

Odamlar xursand bo‘lib, hech bir giynalmasdan dengizdan
o‘tishibdi. Ular idishlarni tuzga to‘ldirib, yana Angaloning oyog‘i-
dan yurib, orqgaga qayta boshlabdi.

Xaloyiq tuz to‘ldirilgan idishlarni ko‘tarib dengizning o‘rtasiga
yetganda Angaloni chumoli chaqib olibdi-ku. Angalo og‘rigdan
sakrab tushgan ekan, odamlar qo‘llaridagi tuz-puzlari bilan dengiz-
ga tushib ketishibdi.

Qariyalarning aytishlaricha, o‘shandan beri dengizning suvi
sho‘r bo‘lib qolgan emish.

Birma xalq ertagi

Bir kuni maymun suv ichgani daryo bo‘yiga boribdi. U endi
suv ichmoqchi bo‘lib turgan ekan, birdan timsoh chiqib qolib,
maymunning och biqginidan tishlab olibdi. Maymun joni chiqib
ketay deb tursayam tishini-tishiga qo‘yib indamay turaveribdi.
Buni ko‘rgan timsoh o‘ylabdi: «U mendan qo‘rqish u yoqda tursin,
hatto tishining oqini ko‘rsatib tirjayyapti ham!»

Hoy uzun dum maymun, nimaga tirjayib kulyapsan? — deb
so‘rabdi u.

Kulishimning boisi, sen suv yirtqichi bo‘lsang ham g‘irt
ahmoq ekansan, umringda maymun tutib yemaganliging shundoq
ko‘rinib turibdi, — deb javob qilibdi maymun.

Hoy tasqara maymun, nega men hagimda bunday xayolga
bording?

Chunki hoy, kallavaram qo‘tir xalta, biz maymunlarning
yuragi ko‘kragimizda emas, dumimizda bo‘ladi. Boshqa timsoh-
lar maymun ovlasa, shappa uning dumidan tutib olishadi. Sen
bo‘lsang, ey aqlini mog‘or bosgan chuvalchang, kelib-kelib biqi-
nimdan tishlab olding, shuning uchun ham sendan aslo qo‘rqmay-
man. Shuning uchun ham ustingdan kulyapman, — deb javob berib-
di maymun.

Timsoh maymunning gapiga ishonib uning dumidam qayta tish-
lab olmoqchi bo‘lib og‘zini ochgan ekan, fursatdan foydalangan
maymun bir sakrab qirg‘oqqga chiqib olibdi. Timsohning og‘zidan
omon chiggan maymun qirg‘oqdan ancha uzoqlashgach, shunday
deb qichqiribdi:

— Hoy, och arvoh, qo‘sqi, men nimadan kulganimni endi tu-
shungandirsan? Men senga qarab tirjayganim yo‘q edi. Qattiq og‘rig-
dan tishimni-tishimga qo‘yib chidab turgandim. Sen bu xomkal-
langni qipiq bilan to‘ldirib olgan bo‘lsang menda nima ayb?

Shunday debdi-yu, maymun o‘rmonga qarab yo‘l olibdi. «Tishini
oqini ko‘rsatish kulgan bo‘lavermaydi» degan naql shundan qolgan
ekan.

AYIQNING DUMI
NEGA CHO‘LTOQ?

Indonez xalq ertagi

Bir kuni yumronqoziq ini og‘zida yong‘oq chaqib o‘tirgan ekan,
birdan unga qarab kelayotgan yo‘lbarsga ko‘zi tushibdi.

«Tamom bo‘ldim», — deb o‘ylabdi yumronqoziq va qo‘rquv-
dan dag‘-dag‘ titray boshlabdi.

Nima qilish kerak? Ayyor yumronqoziq o‘zini darrov qo‘lga
olibdi. U yong‘oqgni chaqarkan:

— Bu yo‘lbarsning ko‘zi bunchalik shirin bo‘lmasa-ya! — deb
xitob qilibdi.

Bu so‘zlarni eshitib yo‘lbars qo‘rqib ketibdi. U gadamini sekin-
lashtiribdi, keyin orqasiga burilib iziga qaytib ketibdi. Yo‘lbars
o‘rmondan ketib borarkan, yo‘lida unga ayiq uchrab qolibdi. Yo‘l-
bars:

— Ayt-chi, og‘ayni, huv anov yerda og‘zini to‘ldirib yo‘lbars
ko‘zini yeyayotgan qanday yirtqich? — deb so‘rabdi.

— Bilmadim, — javob qilibdi ayiq.

— Yur, birga ko‘ramiz, — debdi yo‘lbars.

Ayiq esa:

— E, qo‘rgaman, — debdi.

— Qo‘rgma, kel bo‘lmasa, dumimizni bir-biriga bog‘lab bora-
miz. Bir gap bo‘lib qolsayam bir-birimizni tashlab ketmaymiz, —
debdi yo‘lbars.

Ular dumlarini bir-birlarinikiga bog‘lab, yumronqozigning
uyiga yo‘l olishibdi. Yo‘l-yo‘lakay rosa maqtanchoqlik qili-
shibdi.

Yumronqoziq yo‘lbars bilan ayiqni ko‘rishi bilan ularning
hazilakam qo‘rqmaganliklarini darhol payqabdi. U baland
ovozda:

— Mana bu yaramas yo‘lbarsni garang! Otasi menga oq ayiq
berib yuborishi kerak edi, o‘g‘li bo‘lsa qorasini yetaklab kelyapti!
Bu ganday bedodlik! — debdi.

Ayiq bu so‘zlarni eshitib, naq o‘takasi yorilayozibdi.

«Gap bu yoqda ekan, yo‘lbars meni aldab olib kelayotgan ekan-
da», — deb o‘ylabdi u.

Ayig bir tomonga qochsa, yo‘lbars boshqa yoqga qgarab qo-
chibdi. Shunda ayigning dumi cho‘rt uzilib ketibdi. O‘shandan
buyon hamma ayiqlarning dumi cho‘ltoqgligicha qolib ketibdi...

Uddaburon yumronqoziq bo‘lsa yo‘lbarsdan omon qolganiga
haligacha suyunib yurarkan!

Laos xalq ertagi

Bir kuni qarg‘a barglar orasida mudrab yotgan chigirtkani ko‘-
rib qolibdi. Endi cho‘qilab yeyman deb turganda chigirtka ko‘zini
ochib, boshini ko‘tarib qarg‘aga:

— Hurmatli garg‘a, malol kelmasa bir-ikkita topishmoq aytsam,
unga javob bersangiz-u, keyin meni yesangiz, — debdi.

Qarg‘a qag‘illab boshini chaygab:

— Yaxshi! Yax-shi! Faqat imillamasdan tezroq ayt topishmo-
g‘ingni, — debdi.

Chigirtka unga:

— Hurmatli qarg‘a, ayting-chi, dunyoda eng o‘tkir narsa ni-
ma? — debdi.

— O‘ylab o‘tirishning hech ham hojati yo‘q. Qar-r! — xursand
bo‘lib ketibdi qarg‘a, — hammaga ma’lum, mening o°‘zim ham
bunga bir necha bor ishonch hosil gqilganman — yoyning uchi.

— Afsuski, topa olmadingiz, — debdi chigirtka. — Sizga yana bir
topishmoq aytaman. Ayting-chi, dunyoda yengildan ham yengil
nima?

— Buni o‘ylab o‘tirishning ham hojati yo‘q! Bu paxta tolasi
emasmi? Ha, paxta tolasi! Qar-r!

— Yana topa olmadingiz, hurmatli qarg‘a. Dunyoda nima eng
tez yuradi?

— Qar-r! Qar-r! Ikki g‘ildirakli arava! Ikki g‘ildirakli poyga
aravasi! — suyunib qichgqira ketibdi qarg‘a.

— Yo‘q, yana topa olmadingiz. Endi ayting-chi, dunyoda eng
kuchli kim?

— Yo‘lbars! Qar-r, qar-r!

— Hecham-da! Eng og‘iri-chi?

— Yer! Bizning yer! Qar-r, qar-r! — jahli chiqib qag‘illabdi
qarg‘a.

— Yo‘q! Yo‘q, boshqga narsa, — e’tiroz bildiribdi chigirtka.

Qarg‘a topishmogqlarni topa olmaganidan chigirtka qanchalik
xursand bo‘lsa, qarg‘a shunchalik alam o‘tida yonibdi. U g‘azabi-
dan yanayam qorayib ketibdi. Qarg‘a osmonga ko‘tarilib chigirt-
kaga tepadan hujum qilmoqchi bo‘libdi. Chigirtka uning shum
niyatini sezib qolibdi. U muhtaram qarg‘aga yalina boshlabdi:

— Keling, birgalashib qoziga bora qolaylik. U kim haq va kim
nohaqligini ajratib beradi.

Qarg‘a bu gapga ko‘ngach ular qozining huzuriga borishibdi.
Avval garg‘a qoziga hamma bo‘lgan gapni so‘zlab beribdi. So‘z gali
chigirtkaga kelibdi. U:

— Muhtaram qozi! — debdi, — qarg‘a meni yemoqchi edi, men
unga: «Agar topishmogqlarimni topsangiz, yeyavering», dedim.
Ammo qarg‘a mening bitta ham topishmog‘imni topa olmadi. Endi
o‘zingiz o‘ylab ko‘ring. Axir dunyoda hammadan o‘tkir — aq],
yengilning yengili esa — vijdon, tezdan tezi — fikr, kuchlidan kuch-
lisi — himmat va halollik, og‘irdan og‘iri — jinoyatchining qalbi
ekani ma’lum-ku? Iltimos qilaman, muhtaram zot, endi adolat qilib
kim hag, kim nohagqligini ayting.

Qozi biroz o‘ylanib turibdi-da, keyin boshini silkitib debdi:

— Chigirtka haq. Butunlay haq. Siz, qarg‘a, yutqazdingiz.

Shunday qilib, garg‘a dog‘da qolibdi. Lekin shundan beri gar-
g‘alar chigirtkalarga qasdlashib qolishibdi. Qarg‘a chigirtkani
ko‘rishi bilan cho‘qib yeyishga oshigarmish.

(Yangicha ertak)

T

7 Erkin MALIK

Davlatbek degan mo‘jizakor bir bola bor ekan. U biron-bir rasm-
ni qo‘liga olsa, rasmdagi narsalar gapira boshlar ekan.

Bir kuni Davlatbekning qo‘liga Vatanimizning Gerbi tushib qo-
libdi. Aytganimizdek mo‘jiza yuz bera boshlabdi. Undagi chiroyli
qush tasviri jonlanib ketibdi.

— Assalom, ey, chiroyli qush, qanotlari kumush, -— debdi suh-
batga kirishib Davlatbek.

— Vaalaykum assalom, ey, mustaqil yurt bolasi.

— Men Baxt qushi Xumoman.

— E, ha, tanidim, sen haqingda ertaklarda o‘qiganman. O‘qib
0‘yga tolganman.

— Nima uchun o‘yga tolgansan?

— Qadimda bir yurt bo‘lgan va uning zo‘ravon podshosi bo‘lgan
ekan. Boshqa yurtlarni bosib olib, boyligini talabdi. Odamlarini zin-
don, olimlarini gumdon qilibdi. Oxiri o‘zining ham paymonasi
to‘libdi, olamdan o‘tibdi. Yurt podshosiz qolibdi. O‘shanda odamlar
endi kimni podsho qilamiz, deb turishganda yurt osmonida Xumo
qushi paydo bo‘libdi. Donolar kengashib, «Shu qush kimning boshi-
ga qo‘nsa, o‘sha podsho bo‘ladi», deyishibdi. Jarchilar jar solibdi:

Odamlar-u odamlar, eshitmadim demanglar, eshitganlar tu-
ringlar, maydon sari yuringlar. Osmonda Baxt qushi charx uradi.
Shu qush kimning boshiga qo‘nsa, o‘sha podsho bo‘ladi.

Buni eshitganlar shoshib qolishibdi. Qancha-gancha puldor-u
amaldorlar o‘zini taxt uchun shaylabdi, tishlarini qayrabdi. Baxt
qushini poylabdi. Ammo qush eng kambag‘al, eng saxiy va adolatli,
tog‘riso‘z va dono kishining boshiga qo‘nibdi. Mamlakatda ado-
lat hukmron bo‘libdi. Sen o°sha qushsan-a, Humojon!

— Yanglishmading, men ko'p yurtiasi kezdim. Sening Vataning
xuddi.crtaklardagi mamlakatga o‘xsharkan. Shu bois yurting sari
tal»inib uchdim, Davlatbek.

—Humo qushning aytganlari to*g‘ri, bu yurtning odamlari qadoq
qo‘lli, bag‘ri cho‘g‘li. Biz Gerbda non-nasiba, qut-baraka ramzi
bo‘lib o‘rin olganmiz, — deyishibdi boshqalar.

— Biz Vatan boyligi, go‘yoki ishonch yorlig‘imiz, — deyishibdi
chanoqdagi paxtalar.

— Bu yurt — mening yurtim. Nurlarimni mo‘l-ko‘l sochgumdir.
Har tong baxt eshiklarini ochgumdir, — deya charaglabdi Quyosh-
jon.

— Yurt bir mujda, bizlar esa undagi jonmiz, tomirda oggan toza
gonmiz, — deya sharqirabdi Amu bilan Sirdaryo.

— Gerb uzra turibman, men ila osoyishdir osmoningiz, — deya
yarqirabdi Oymoma.

— Mening ishim yo‘l ko‘rsatmoq, adashmas hech karvoni-
ngiz, — deya miltirabdi Zuhro yulduzi.

Davlatbek Vatanimiz Gerbi haqida ko‘p narsalarni bilib olibdi
va o‘zi yotadigan karavot yonidagi gilamga to‘g‘nog‘ich bilan
mahkamlab qo‘yibdi.

YONG‘OQJON
Yayra SA’DULLAYEVA

Bor e¢kanda, yo‘q ekan, qgishlogning eng chekkasida bir nihol
o‘sgan ekan, uni odamlar erkalab «Yong‘oqjon» deb ism qo‘yishgan
ekan. Odamlar yaxshi ko‘rishganidanmi yo o‘zining bag‘ri keng-
ligidanmi Yong‘ogjon barvasta, gaddi-qomatli bo‘lib yetishibdi.
Uning niyati odamlarga faqat yaxshilik qilish ekan. Vaqti kelib
marjon-marjon tugunchalar tugibdi. Uni ko‘rgan bolalarning havasi
kelibdi. Darrov qir uchigacha tirmashib chiqa boshlashibdi. Ular-
ning hammasini birdaniga ko‘tarolmaganidan, Yong oqjonning ta-
nasi zirqirab ketibdi.

— Tusha qolingler, yama-yiqilib ketmanglar, — desa, bolalar
quloq solishmapti. Bitta sho‘xrog‘i shox uchidagi Kok tugunchani
olaman degan ekan, oyog‘i toyib ketibdi-yu xayriyat, boshga shoxga
ilinib golibdi.

Yong‘oqjonning zorlanishiga garamay, ular tugunchalardah
uzib tushishibdi.

«Bir maza qilib yeylik», — deyishibdi o‘rtaga uyub.

— Hali yeyolmaysizlar, achchigman.

— He-he, bizni aldayolmaysan, o‘rik pishmasdan yeb maza qil-
ganmiz.

— U boshqa-yu, men boshqa. Pishay, jigqa moy bo‘lay, — desa
ham bolalar Yong‘oqjonning gapini qulogqa olishmapti. Tugun-
chalarni kappalab og‘izlariga solishibdi. Solishibdi-yu, achchiqg-
ligidan dodlab yuborishibdi. Oralaridagi sho‘x bola alam gilganidan
daraxtni kesakbo‘ron qila boshlabdi. Yong‘ogjonning badani yana
og‘rib ketibdi.

— Yeyolmaysizlar, dedim-ku, — debdi titrab. Endi pishganimda
kelinglar.

— Pishganingda ham achchiq bo‘lasan, bizni yomon ko*-
rarkansan.

— Men aqlli, gapga qulog soladigan bolalarni yaxshi ko‘ra-
man, — debdi Yong‘ogjon o‘zini bosib.

Bolalar undan norozi bo‘lib, uylariga qaytishibdi.

Yoz bo‘yi Yong‘ogjon quyoshdan nur simiribdi. To‘nini o‘zgar-
tiribdi. Mag‘zi yog‘ga to‘lib yetilibdi. Ammo bolalar uning oldiga
hadeganda kelishavermabdi. Yong‘ogjon ularni kutaverib char-
chabdi. Oxiri ukajonisi Soqqani yerga do‘p etib sakratibdi-yu, bola-
lar oldiga dumalatib yuboribdi.

Chillak o‘ynayotgan bolalar qarashsa, antiga bir narsa dumalab-
dumalab kelayotganmish. Hayron bo‘lib turishsa, Soqqa ularning
yoniga kelib, bidir-bidir gapira ketibdi:

— Men akajonlar, sizlarga keldim. Biz Fotima-Zuhra, Hasan-
Husan...

— To‘xta, o‘zin® kimsan?-— so‘rashibdi bolalar.

— Biz Fotima-Zuahra,-Hasan-Husan, aka-uka Yongﬁ‘ionlar glarg
pishib, yog‘ga to‘lib pishib, 0°z manzilimizda sizlarnj"'flgltib t
miz. Tashrif buyurishlaringiznt so‘raymiz, — shundaydeygs
orqasiga qaytayotgan ekan, uni zo‘rg‘a to‘xtatib qolishibdi.

— Bormaymiz ham, yemaymiz ham, achchigsizlar.

— Yeysizlar, o‘ynaysizlar.

Ushoqtoy degan bola Soqqavoyga suyanib debdi:

— Men boraman, buvijonimga keraksizlar. Ularning boshlari ay-
lanib, yotib qolganlar.

Bolalar Sogganing gapini pisand qilmay, chillak o‘ynashayotgan
ekan, Soggavoy bittasining qo‘liga lip etib chiqib olibdi-da, chillakni
uchirib yuborib, 0°zi pastga kalla tashlabdi. U yerdan chiqib, dumalab-
dumalab ketaveribdi. Yana yo‘l-yo‘lakay ashula xirgoyi qilib bora-
veribdi.

Men yong‘ogman, yong‘ogman,

Ko‘ngli juda oppogman.

Ushoqtoy va uning bir-ikkita o‘rtog‘i Soqgavoyga ergashibdi. Yon-
g‘oqjon ularni ko‘rib, suyunganidan qah-qah urib kulgan ekan, ham-
malari duvillab yerga tushishibdi. Bolalar shosha-pisha ularni terib,
cho‘ntaklarini, qo‘ni-qo‘njilarini to‘ldirishibdi va uy-uylariga jo‘na-
shibdi.

Ushoqtoyning buvijonisi Yong‘oqjonning aka-ukalarini ko‘rib
suyunib ketibdi. Ulardan totib ko‘rishi bilan kuchga kirib, oyoqqa
turibdi. Chunki moyi unga tabib dorisidan ham ortiq davo bo‘libdi.
Ushoqtoy ham yeb ko‘rgan ekan, shunaqangi yaxshi emishki, mazasi
og‘zida qolibdi. Bugina emas, birdan aqliga aql qo‘shilib, ko‘paytirish
jadvalini birpasda yodlab olibdi. Keyin buvijonisi bolalarni boshlab,
Yong‘ogjonning oldiga boribdi.

Umringdan baraka top, Yong‘ogjon. Sen kuchsizlarga kuch bera-
san, Ushoqtoylarning aqliga aql qo‘shasan. Ming yil umr ko‘r, deb
duo qilibdi.

Yong‘oqjon odamlar sog‘lig‘iga foyda keltirganidan mamnun
bo‘lib, uzog-uzoq yillar yasharkan.

G‘OZ—HUNARING O:
Sobit G‘OFUROV

Bieborekan, bir yo‘q ekan. O‘rmonda bir g°0z yashar ekan. U doim
kekkayib yurarkan. Bir kuni hayvon va parrandalar yig‘inida:

— Men unaga-bunaga oddiy g‘ozlardan emasman. Siz parran-
dalarga podsho bo‘lsam arziydi, chunki hunarim juda ko‘p.

— Xo‘sh, qani, bir ko‘raylikchi? — deyishibdi parrandalar chu-
gurlashib. Magtanchoq G‘oz davom etibdi:

Men sayrashni, yurishni, suzishni, osmonda uchishni, suvga
sho‘ng‘ishni bilaman. Mana, shuncha hunarim bor. Qani, gaysi bi-
ringiz bunchalik ko*p hunar egasisiz?..

— Quruq aravani obqochavermay, hunarlaringni ko‘rsat, — de-
yishibdi atrofdagilar.
Magtanchoq G*oz:

Gapimga ishonmayapsizlarmi mana, yo‘rg‘alashimni ko‘ring-

— Loaqal yugurishda menga yetolmaysan-ku, tag‘in magtanishing-
ni gara, — debdi Bedana.

— Qani, uchib ko‘rchi, — debdi Lochin bilan Qaldirg‘och.

G0z ganot goqib osmonga ko‘tarilibdi-da, sal nariga borib qo‘nibdi.
Lekin u Lochindek chagqon, Qaldirg‘ochdek tez ucha olmabdi.

— Endi suzib, suvga sho‘ng‘ib ko‘rasan, — debdi Qurbaqga vaqil-
lab, Cho‘rtanbaliq likillab. G‘0z suvga sekin tishib, suzib ko‘ribdi,
suvga bosh tiqib sho‘ng‘igan bo‘libdi. G*ozning harakatini ko‘rib,
Qurbaga bilan Cho‘rtan baliq gotib-qotib kulishibdi.

— Qani, sayrab ko‘rchi, — debdi Bulbul.

G‘0z bo‘ynini cho‘zib chunonam g‘aqg-g‘aqglab ketibdi.

— Bo‘ldi, bo‘ldi qulog‘im bitib ketdi, — debdi Bulbul.

G‘oz xuddi hamma ishni qoyil qilgandek kerilibdi-da:

— Qalay, hunarim zo‘r ekanmi? — deb so‘rabdi to‘planganlardan.

— Hunaring ko‘p bo‘lgani bilan zo‘r emas ekan. Senga, og‘ayni,
ko‘p hunarlarni oz-oz bilgandan ko‘ra, bir hunarning ustasi bo‘l!
Magtanma G°‘oz, hunaring oz! — debdi Qaldirg‘och.

NEG

Qaldirg‘och ayvon shipiga uya qurish uchun loy
bordi. O‘t-o‘lanlar orasidan uzum ilon o‘rmalab chigib golibdi-
vishillab: _

— Assalomu alaykum, qora qosh, gora soch galdirgoch! Suv ich-
gani keldingmi? — deb so‘rabdi.

— Yo‘q. Uya quryapman. Loy olgani keldim. Nima ishing bor edi,
nega so‘rab qolding? — debdi qaldirg‘och.

— Kel, ikkalamiz do‘st bo‘lamiz. Qayerga uya qurayotganingni
menga ko‘rsatsang, senga yordamlashaman, — debdi ilon yana vishil-
lab.

— Yo'g, men sen bilan do‘st bo‘la olmayman, chunki odatingni
yaxshi bilaman.

— Sen do‘stlashishni istamasang, menga yordam ber. Meni biron
tanishing bilan do‘stlashtirib qo‘y. Bir o‘zim zerikib qoldim, — yali-
nibdi ilon.

Qaldirg‘och uchib ketibdi-da, saldan keyin tipratikanni boshlab
kelibdi. Ilon tipratikanni ko‘rishi bilan qochib, bir teshikka kirib ke-
tibdi. Qaldirg‘och teshik yoniga kelib:

— Hoy, ilon, bu yoqga chiqg, seni do‘stim tipratikan bilan ta-
nishtirib qo‘yaman, — debdi.

[lon teshikdan bosh chigarmay:

— Sen hech mahal ilonni tipratikan bilan do‘st bo‘lganini ko‘rgan-
misan?! — debdi.

— Bo‘lmasa nega qaldirg‘ochga do‘st bo‘lishni taklif qilding? —
so‘rabdi tipratikan teshikdan mo‘ralab.

[lon javob berolmabdi. Tipratikan jahl bilan:

— Shoshmay tur, hali qo‘limga tushsang, adabingni beraman, —
debdi.

Yana nima uchun sichqon mushuk bilan, asalari ayiq bilan, chum-
chuq chigirtka bilan, quyon bo‘ri bilan, tovuq tulki bilan do‘st bo‘la
olmasligini sababini bilasanmi?

TINMAGANLAR
/ Sobir YUNUSOV

Kunlardan bir kuni cho®ldagi yangi qgishlog odam-
lari ertalab uyg‘onib, ko‘ngilsiz vogeani ko‘rishib-
di. Dahshatli alanga o‘tgandek, ckinlarning bargi
qorayib, palaklari so‘libdi.

— Bu Garmselning ishi, — debdi bir kishi. — Cho‘Ini obod qila-
yotganimizga chidolmapti.

Yangi qishloq odamlari maslahatlasha boshlabdi. Shu payt ikki
bahodir o‘rtaga chiqib:

«Garmselni biz yengib kelamiz» — deyishibdi.

Odamlar, bormanglar, desa ham ko‘nishmabdi. Ular o‘zi bilan
meshda suv, qopda yegulik olishibdi. Garmselning makoni gayerda,
deb ketaverishibdi. Yo‘lda poda haydab kelayotgan cho‘ponlarga
yo‘liqishibdi.

— Yo'l bo‘lsin? — deb so‘rashibdi bahodirlar.

— Garmselning dastidan qochib kelyapmiz, — deyishibdi ular.
I[lgari shu tomonlarda qo‘y boqardik. Garmsel o‘chakishib o‘tlarni
kuydirdi. O‘zlaringga yo‘l bo‘lsin?

— Garmselni yenggani ketyapmiz, — deyishibdi bahodirlar.

— Bormanglar, Garmselni otsangiz otilmaydi, chopsangiz chopil-
maydi, — deyishibdi cho‘ponlar.

Bahodirlar quloq solmay, Garmselni izlab ketaverishibdi. Kunlar
o‘tibdi. Kech kiribdi, tong otibdi. Bahodirlarni Tustovuq sayrab
uyg‘otibdi.

— Men ko‘pdan beri odam bolasini ko‘rmagan edim, bu yerga,
xush kelibsiz, — debdi u.

— Ey, patlari oltin, toji yoqut, tirnog‘i kumush Tustovuq, — de-
yishibdi bahodirlar galma-galdan. — Biz Garmselni izlab keldik.

— Chakki qilibsiz, — debdi Tustovuq. — Garmselning dastidan
bolalarim bilan qochib ketyapman. U zolim o‘tloglarni quritdi. Olamni
qumga bostirmoqchi. O‘zi shundayki, otsangiz otilmaydi, chopsan-
giz chopilmaydi. Yaxshisi gqaytinglar.

qda gorayib turgan

isizlarmi, u keksa Sada. Garmselning makoni o‘shaning
tomenida.

Bahodirlar yana yo‘lga tushibdi. Sadaga yaqin kelganda oyoqlari
qumga botib, yurishlari og‘irlashibdi. Issiq shamol esa boshlabdi.
Sadaning siyrak yaproqglari shivirlab tilga kiribdi:

— Ofarin, ofarin, bahodir inson! Tabarruk qadaming menga kuch
bag‘ishladi.

— Kim gapiryapti? — deb hayron bo‘lishibdi bahodirlar.

— Men, sizning katta bobolaringizni ko‘rgan Sadaman. Cho‘pon-
lar mening bag‘rimda dam olar, men ularni kunning tig‘idan saqlar
edim. Afsuski, soya beradigan quyuq vaproglarim siyraklashdi.
Shoxlarimga uya qurgan quvnoq qo‘shigchi qushlar ham uchib ketdi.
Zilel suvidan menga quvvat berib turgan hovuzni qum bosdi. Garm-
sel har ogshom kelib, badanimga o‘t purkaydi. Men endi odam
betini ko‘rmay halok bo‘laman, deb o‘ylardim, sizni ko‘rib behad

quvondim.

Sada yig‘layotgandek shitirladi. Nam o‘rniga yaproglaridan qum
dumaladi.

— Suv, suv!.. — ingradi Sada, — bir qultum suv!

Bahodirlar Sadaga meshda qolgan suvdan berishdi. Birozdan keyin
yana Sada tilga kiribdi:

— Ketinglar, ana Garmsel kelyapti. Otgan bilan otilmaydi, chopgan
bilan chopilmaydi. — Uning jazosi suv! — Sada hushdan ketgandek,
yaproglari shalvirabdi. Shu payt uzogdan dahshatli ovoz eshitilibdi.

— Kim u-u-u qo‘rgqmay mening makonim — qum sahrosiga kel-
gan?! Menga qarshi kurashgan odamlarni issiq nafasim bilan kabob
qilaman, ularning obod yerlarini qumtepaga aylantiraman. Qizigan
qumlar menga madad beradi.

— Suv, — shivirladi Sada. — Ketinglar, dushmanning makrini bil-
may, jangga kelibsizlar. Suv keltiring, suv!

Bahodirlar noiloj ortga qaytishibdi.

— Ha, Garmselni yengib-ketdingimmm? — so‘rashibdif gishlo
gilar.

— Garmselning jazosi suv ekan. Shuni bilib keldik,

di bahodirlar. — Agar tezda higjum boshlamasak, uning qum lashkar-
lar1 qishlog‘imizni xarob qiladi.

Ko‘pchilik birgalashib daryont yetakiashibdi. Qancha-gancha
kunlar o‘tibdi. Tanish Sadaga yaqginlashib qolishganda Garmsel
g‘azabga kelib, odamlarga olov purkabdi, yangi ochilgan anhorni
qumga ko‘mibdi. Mashinalarni qum bosib, to‘xtab qolibdi. Goh
temirlar qizib ketib, ishlab bo‘lmabdi. Odamlar issiqdan azob
chekishibdi. Og‘zi-burni cho‘g‘dek qumga to‘libdi. Lekin hech
kim orqgaga chekinmabdi. Bahodirlar esa, aynigsa jonbozlik ko‘rsa-
tishibdi.

Kunlar soviy boshlagach, Garmselning jahldor jo‘rasi — Bo‘ron
hujum boshlabdi. Goh odamlarning qalpog‘ini yulib, goh chodirlarni
uchiribdi. Lekin hech kimni yo‘ldan urolmabdi.

Garmsel toligibdi, Bo‘ron tinibdi. Odamlar qishda qum sahroning
qoq o‘rtasidan daryo olib o‘tishibdi. Katta-katta ko‘llar barpo qilishib-
di Bahodirlar Sada tagidagi hovuzni kovlab, suv quyishibdi.

Bahodir kelibdi. Sada uyg‘onib, hayron qolibdi. Bahodirlar uning
qurigan shoxlarini kesib tashlashibdi. Sada yana gur-
kirab ko‘kara boshlabdi. Unda yosh nihollar paydo
bo‘libdi. Qushlar yana Sada shoxlariga uya quribdi.

Kunlar isib, Garmsel ko‘zini ochsa, boshi ayla-
nib, o‘rnidan turolmay qolibdi. Yashnab turgan
Sadani ko‘rib, dahshat solib o‘kirmoqchi bo‘lib-

di, lekin muzdek suvdan tomog‘i shamollab
qolibdi. Garmsel o‘rnidan turib, yana jang bosh-
labdi. To‘lginlar esa uning etagidan ushlab,
ko‘llar tagiga cho‘ktiribdi, kanallarda oqizib
yuboribdi.

Shundan beri atrof ko‘m-ko‘k yashnab turgan-
mish, nihollarga keksa Sada ertak so‘zlarmish.

77



Kitom

Kitob.uz - Respublika bolalar kutubxonasi



Kitob.uz - Respublika bolalar kutubxonasi

ARPA — BUG‘DOY OSH BO‘LUR
Abdusodiq IRISO)

Uch kishi safarga chiqishibdi. Biri cho‘ntaklarini pulga to‘l-
dirib olibdi, ikkinchisi belbogqa tilla-kumushlarni tugib jo‘nabdi.
Uchinchisi bir xalta non-u talqon, bir ko‘za suv ko‘tarib, yo‘lga chi-
qibdi. Buning xaltasini ko‘rib, haligi ikki kishi rosa kulibdi, uni ma-
zax qilibdi:

— Obbo tentak-ey, tilla-tanga olmay, tolqon ko‘tarib yuribsan-
mi-a, og‘irlik giladi-ku, — deyishibdi ular.

— Mayli, — debdi xalta ko‘targan kishi va yo‘lga ravona bo‘li-
shibdi.

Nima bo‘libdi-yu, musofirlar yurib-yurib cho‘l-u biyobonga borib
golishibdi. U yerda na odam, na bir giyoh bor ekan.

Shunda, puldor va oltinli kishilarni qorni ochib, nima gqilishini
bilmay qolibdi. Endi ikkovi tolgoni bor kishiga yalinishga tushi-
shibdi. Biri pul beribdi, ikkinchisi oltin berib, yo non, yo tolgonidan
sotishini so‘rabdi. Tolgonli kishi pul-u oltinni qo‘liga olib, og‘ziga
solib ko‘ribdi, keyin aftini burishtirib:

— Buni yeb bo‘lmaydi-ku, — debdi u va pulni ham, oltinni ham
uloqtirib tashlabdi.

— Mayli, kelinglar, — debdi u keyin rahmi kelib puldorlarga, —
ovqgatni baham ko‘ramiz.

Puldor bilan tillali kishi o‘z qilmishlaridan gattiq xijolat bo‘li-
shibdi, ammo shunday bo‘lsa ham darrov o‘tirib, tolqgondan yeyi-
shibdi. Qumg‘ondagi suvdan ichib, tanlari orom olipti.

Shunda ikkovi ham:

— Arpa-bug‘doy osh ekan, oltin-kumush tosh ekan, — deyi-
shibdi.

‘abardorlar jim-jim bolsin, bilmaganlar quloq solsin. Bir bor ekan,
sulsum degan qizcha bor ekan. U hamisha qovoq solib yurarkan.
Qildan qiyiq chiqarib,.yig‘i boshlarkan. Boshlaganda ham shunday
boshlar ekan-ki, ko‘z yoshidan to‘plangan ko‘lmak suv ba’zan o°zi-
ning tizzasigacha yetib qolarkan.

Ota-onasi, qo‘ni-qo‘shnilari gancha ovutishmasin, Gulsum yig‘idan
to‘xtamas ekan.

Shuning uchun bo‘lsa kerak, Gulsumning birorta yaqinroq o‘r-
tog‘i ham yo‘q ekan. Xo‘mrayib yuradigan qizchani kim ham yaxshi
ko‘radi deysiz, hamma undan qochar ekan.

Gulsum hovliga chigsa, it-mushuklar ham, tovug‘-u jo‘jalar ham:
«Ana, Xo‘mrayxon kelyapti, hozir jala quyadi», deb in-inlariga kirib
ketisharkan.

Bir kuni onasi, qizimni bog‘chaga bersam, bolalar o‘rtasida ochi-
lib yurarmikan, yig‘isini unutarmikan, degan o‘y bilan Gulsumni
zo‘rg‘a ko‘ndirib, bog‘chaga beribdi.

Gulsum qarasa, hamma bolalar o‘ynagan-kulgan. Bu narsa unga
juda galati tuyulibdi. Ajablanganidan kulvoray-kulvoray debdi-yu,
yana o°‘zini bosib, yig‘i boshlabdi. Shu ondayoq osmonni bulut qoplab-
di, sharros yomg‘ir quyibdi.

Bu sirni bilgan bog‘cha bolalari Gulsumning atrofini o‘rab:

— Gulsumoy, bir jilmaygin, bo‘lmasa biz yomg‘irda uyga ketol-
maymiz, — deb yalinishibdi.

Gulsum, ko‘naymi-ko‘nmaymi, deb ancha vaqt xo‘mrayib turibdi-
da, nihoyat sal jilmayib qo‘yibdi.

Shu zahotiyoq yomg‘ir taqqa to‘xtab, osmonda quyosh charaqlab-
di. Sayroqi qushlar navosi eshitilibdi. Gul g‘unchalari ochilib, Gul-
sumga, uni jilmayishga o‘rgatgan bolalarga salom beribdi. Shu-shu
Gulsum aqlli qiz bo‘lib, yig‘lamasdan, jilmayib yuradigan bo‘libdi.
O‘rtoqglari esa uni Gulsum-tabassum deb chaqirishadigan bo‘lishibdi.

MUKOFOT
Ne’mat FOSHPO‘LAF

Bir bor ekan, bir yo‘q ekan, kattakon bir o‘rmon bor ekan. Shu
o‘rmondagi qayrag‘ochlar ostida bir maktab bor ekan. Unda Moshvoy
degan mushukcha, Qag‘-qag‘ degan garg‘acha, Dik-dik degan quyon-
cha, nomi Chiy-chiy sichqoncha, Pi-pi degan maymuncha va bosh-
qalar o‘qisharkan.

O‘qish boshlangan kuni Tovusxon degan juda xushfe’l, muloyim
bir o‘qituvchi ularga kitob va daftarlar ulashibdi-da: «Kitoblaringizni
yirtmasdan, yaxshi saqglanglar. Chunki bu kitoblarni sizdan keyin
ukalaringiz ham o‘qishadi, — debdi va yana qo‘shib qo‘yibdi, — kimki
kitobini yaxshi saglasa, ozoda tutsa, o‘quv yili oxirida o‘shanga mu-
kofot ham beramizy.

Ular kitob va daftarlarni sevinib-sevinib olib ketishibdi-da, o‘rtog-
lariga, aka-opalariga, bobolari bilan buvilariga ko‘z-ko‘z qilishibdi.

Oradan ko‘p o‘tmabdi. Bir kuni Chiy-chiy Pi-piga maqtanib: «Mu-
qovasini yeb ko‘rsam, biram mazaki», — debdi kitobni ko‘rsatib. Pi-pi
ham shunagamikan-a? — deb kitobning muqovasini qiyma-qiyma
qilibdi.

Bir chekkada ularni kuzatib turgan Xir-xir ham maqtanib qolibdi:

«Kitobda piyoz, sholg‘om, kartoshka surati bor ekan, hammasini
yedimy.

Pi-pi ham qiziqib ketib, kitobdagi barcha suratlarni yeb chiqibdi.
Qag‘-gag‘ ham bo‘sh kelmabdi. Olcha, gilos, yong‘oq, jo‘xori rasm-
larini cho‘qib kitobni ilma-teshik qilib tashlabdi.

O‘quv yili tugashi bilanoq Tovusxon o‘quvchilardan kitoblar yig‘ib
olibdi. Chiy-chiy bilan Pi-pidan ham, Qag‘-qag‘dan ham juda-juda
xafa bo‘libdi.

Ammo Moshvoy bilan Dik-dikdan xursand bo‘libdi. Ularni hamma-
ga maqgtabdi. Chunki ular kitoblarni yirtmay, kir qilmay, ozoda saqla-
gan, yaxshi tutishgan ekan. Tovusxon Dik-dikka bitta sabzi, Mosh-
voyga esa issiqqina bo‘g‘irsoq mukofot beribdi va suratlarini namu-
nalilar gatoriga ilib qo‘yibdi.

kan, bir yo‘q ekan, bir Tuflijon bo‘lgan ekan. O‘sha
Tuflijew®hi, men bo‘laman. Tojivoy (hurmatli xo‘jayinim) meni

